
Uvod

Razvoj i napredak vrhunskog tenisa uslovljen je naučnim 
pristupom toj problematici (Crespo & Miley, 1999). Interdis-
ciplinarni pristup rješavanja problema vrhunskog bavljenja 
tenisom postaje sve više uslov za dalji razvoj i planiranje tog 
sporta, jer bez saradnje sa drugim naukama, upoređivanjem 
rezultata između grupa i pojedinaca, ne postoji mogućnost 
postizanja vrhunskih rezultata (Roetert, 2003). Izrazita dina-
mika i brzina, igre kao i sve veći broj mladih tenisera uklju-
čenih u programe sportskog treninga i takmičenja zahtijevaju 
odličnu fi zičku pripremljenost tih sportista i visok nivo funk-
cionalnih sposobnosti perspektivnih igrača (Saavedra et al., 
2018). Naravno, u vrhunskom tenisu većina trenera obraća pa-
žnju i na statističke pokazatelje svojih igrača nakon meča, kao 
i za vrijeme njegovog toka. Tenis je polistrukturalna aktivnost 

sa acikličkim tipom kretanja koja je tokom godina evaluira-
la i postala moderna sportska igra u kojoj sportisti posjedu-
ju atletski izgled. Nastale situacije u teniskoj igri (tehničkih i 
taktičkih varijanti) ukazuju da je uspješnost tenisera određena 
nivoom i strukturom velikog broja motoričkih sposobnosti, 
morfoloških karakteristika, znanja i osobina od kojih se neke 
mogu izmjeriti i analizirati pa potom evaluirati sa standardi-
ma. Mjerenje tih sposobnosti i osobina omogućuje kvalitetnije 
planiranje, programiranje i kontrolu trenažnog procesa te po-
boljšanje sportske forme.

Dijagnostika u sportu, pa tako i u tenisu, podrazumijeva 
prikupljanje upotrebljivih informacija o inicijalnom, tran-
zitivnom i fi nalnom stanju sportista u prostoru sposobnosti 
i osobina koje su bitne za uspješnost u takmičarskom spor-
tu (Guyton, 2006; Popovic, Akpinar, Jaksic, Matic, & Bjelica, 

2013). Važno je izmjeriti i utvrditi one sposobnosti, osobine 
ali i parametre uspješnosti, koje znatno učestvuju u jednačini 
uspjeha u određenoj sportskoj disciplini (Masanovic, Milo-
sevic, & Corluka, 2018), a u našem slučaju vezano za tenis, 
koji postaje sve popularniji u našoj zemlji, kako bismo što 
ranije otkrili talentovanu djecu i omladinu za ovaj sport.

Vrhunska sportska dostignuća rezultat su čitavog niza ra-
zličitih faktora, od nasljeđa do sportskog treninga i sistema 
takmičenja (Arifi , Bjelica, & Masanovic). U tenisu je većina 
dobrih i slabih karakteristika i motoričkih sposobnosti igra-
ča, u prvom redu posljedica određenog načina treniranja i 
cjelokupnog trenažnog i takmičarskog procesa. Međutim, 
jedan broj karakteristika i sposobnosti je određen tjelesnom 
konstitucijom igrača (Bala, 1997; Armenulić, 2001; Fernan-
dez, Mendez‐Villanueva, Pluim, 2006).

Optimalne morfološke karakteristike sportista u velikoj 
mjeri zavise od izabranog sporta, međutim, generalno bolje 
rezultate postižu oni čija je građa tijela prilagođena zahtje-
vima određenog sporta (Popovic, Bjelica, Jaksic, & Hadzic, 
2014; Masanovic, Corluka, & Milosevic, 2018). Potreba za 
navedenim prilagođavanjem izraženija je što je sportista na 
višem takmičarskom nivou (Vukasevic, Spaic, & Masanovic, 
2018). Uspjeh u tenisu svakako zavisi i od morfoloških ka-
rakteristika formiranog tenisera, od kojih su osnovne tjele-
sna visina i masa, a koje se valoriziraju s obzirom na trenutni 
uzrast tenisera (Girard & Millet, 2004). Posebno u zadnjih 
desetak godina, utvrđena je vrlo uska povezanost između 
morfoloških karakteristika tenisera i njihovih takmičarskih 
uspjeha (Friščić, 2004). Tjelesna građa nije isključivo uslov 
za uspijeh, ali je u svakom slučaju faktor koji će odrediti stil 
igre pojedinca (Castellani, D’Aprile, & Tamorri, 1992; Novak, 
Milanović, i Barbaros-Tudor, 2015). Na osnovu građe svojih 
igrača, kvalitetni će teniski treneri znati u trenažnom proce-
su naglasiti one elemente tehnike i taktike koje će omogućiti 
da igrač postigne svoj takmičarski maksimum, optimalno 
koristeći svoje karakteristike. Rezultati sprovednih istraži-
vanja ukazuju na statistički značajne razlike među mladim 
teniserima Hrvatske. Značajne razlike su dobijene u većini 
posmatranih mjera za procjenu morfoloških karakteristika, 
ali se najznačajnije razlike ogledaju u varijabli za procjenu 
longitudinalne dimenzionalnosti skeleta, tjelesne mase i vo-
luminoznosti tijela. Studija je pokazala da se ovi parametri 
moraju posmatrati u perspetkivi razvoja mladih tenisera jer 
se selekcija i u ovom sportu počinje zasnivati na izraženim 
morfološkim karakteristikama (Novak i sar., 2015). Kada bi 
željeli defi nisati prototip tenisera, obavezno bi morali uva-
žiti sljedeće parametre, raspon gornjih ekstremiteta (ruku) 
pojedinca bi trebao biti veći od njegove visine, visina tijela 
bi trebala biti iznad prosječnih vrijednosti (Janković, 2011). 
Već ova dva parametra daju jednu hipotetsku sliku ideal-
nog tenisera. Prednosti ovako koncipirane tjelesne struktu-
re su evidentne u svakoj fazi igre, te su naučno objašnjive 
elementarnim principom mehanike, a to je ugaona brzina. 
Pojednostavljeno, ovaj princip govori sljedeće: što je poluga 
podvrgnuta ugaonoj brzini duža, to će linearna brzina biti 
veća na ekstremitetu te iste poluge. Ovaj mehanički zakon je 
primjenjiv na svim osnovnim udarcima u tenisu (Janković, 
2011). Istraživanja ukazuju na postojanje razlika u morfo-
loškom prostoru između elitnih tenisera juniorskog uzrasta 
koji su najviše rangirani i tenisera slabijeg ranga. Najveće ra-
zlike uočavaju se u obimu nadlaktice, natkolenice i tjelesnoj 

visini kako u muškoj, tako i u ženskoj konkurenicji (Sánc-
hez-Muñoz, Sanz, & Zabala, 2007). Za tenisere je danas naj-
prihvatljivija Kretschmerova klasifi kacija (1921) koja kaže da 
se sportski tip tenisera i pored svoje vitkosti i atletske konsti-
tucije sve više približavaju leptosomnom konstitucionalnom 
tipu. Prema toj klasifi kaciji dominantna je visina, a svi ostali 
parametri obima i širine (osim obima podlaktice dominan-
tne ruke), a time i čitavog tijela, su mali. Osobe ovog tipa su 
vitke, gracilnog skeleta, uzanih ramena, dok je grudni koš 
dug, uzan od naprijed, nazad pljosnat, te je epigastrični ugao 
oštar. Mišići su kao i udovi dugi i tanki, lice izduženo, nos 
dug i uzan, brada slabo izražena, a vrat tanak i dug.

 Cilj istraživanja je utvrđivanje statistički značajne razlike 
između vrhunskih tenisera (vodećih 10 na ATP listi) u razli-
čitim vremenskim periodima (1973. – 2016. godine) u mje-
rama za procjenu morfoloških karakteristika, kao i da se na 
osnovu rezultata ukaže na potrebu većeg akcentovanja selek-
cije tenisera na osnovu pojedinih morfoloških karakteristika.

Metod

Uzorak ispitanika čine teniseri koji su se prema zvanič-
nim podacima ITF nalazili u prvih deset na ATP listi u pe-
riod između 1973-2016. Prvih deset tenisera iz 1973. godine 
(prvih 10 na ATP listi za tu godinu) su činili prvu grupu 
(28.40±5.44 SD godina); drugu grupu je činilo 10 vodećih 
tenisera (24.10±4.25 SD godina) iz 1986. godine (prvih 10 
na ATP listi za tu godinu); treće grupu je sačinjavalo prvih 
10 na ATP listi za 1996. godinu (25.20±2.39 SD godina); če-
tvrtu grupu je činilo prvih 10 na ATP listi za 2006. godinu 
(24.40±2.17 SD godina); petu grupu ispitanika činilo je pr-
vih 10 tenisera na ATP listi za 2016. godinu (30.30±2.79 SD 
godina). 

Metod rada koji je korišćen podrazumijevao je rav-
nopravan tretman empirijskih i teorijskih istraživanja, tj. 
induktivni i deduktivni pristup u zaključivanju. Prema pri-
rodi naučnih istraživanja, ovo istraživanje pripada kategoriji 
empirijskih, dok prema cilju preduzimanja predstavlja pri-
mijenjeno, odnosno aplikativno istraživanje koje ima za cilj 
sticanje novih znanja i informacija potrebnih za praktičnu 
primjenu u oblasti tenisa, a šire posmatrano, i u nastavnoj 
praksi u vaspitnoobrazovnim institucijama, Morfološke ka-
rakteristike vrhunskih tenisera preuzete su sa zvaničnog saj-
ta ATP-a. Rezultati sprovedenog istraživanja su podijeljeni 
na dva djela: predstavljanje deskriptivnih karakteristika ana-
liziranih mjera za procjenu morfoloških karakteristika, kao i 
rezultata razlika između grupa u mjerama za procjenu mor-
foloških karakteristika. Ukupno su u istraživanju bili kori-
šćeni osnovni podaci za 50 tenisera u rasponu od 40 godina. 
Za procjenu morfoloških karakteristika izabrane su sljedeće 
antropometrijske mjere: tjelesna visina (cm) – za procjenu 
longitudinalne dimenzionalnosti skeleta, tjelesna masa (kg) 
– za procjena mase tijela, i body mass index - BMI (kg/m2). 
Kao još jedan bitan parametar uzeta je starost tenisera na 
kraju kalendarske godine. Podaci za ovo istraživanje su pre-
uzeti sa zvaničnog sajta ATP-a. Preuzeti su podaci o dostu-
pnim morfološkim karakteristikama za 10 vodećih tenisera 
za 1973., 1986., 1996., 2006. i 2016. godinu u pojedinačnoj 
muškoj (singl) konkurenciji. BMI je naknadno izračunat, a 
kategorizacija stanja uhranjenosti izvršena je na osnovu Ha-
risonove kategorizacije (Kristiforović-Ilić, 2004) i prikazana 
u tabeli 1, odnosno na grafi konu 1.

Grafi kon 1. BMI kategorije

Podaci dobijeni istraživanjem obrađeni su postupcima 
deskriptivne i komparativne statističke procedure. Za svaku 
varijablu su obrađeni centralni deskriptivni  parametri kao 
što su: aritmetička sredina (AS), standardna devijacija (S) 
minimalne (MIN) i maksimalne (MAX) vrijednosti rezultata 
mjerenja, koefi cijent varijacije (CV), normalnost distribucije 
(Shapiro Wilk test). Od metoda komparativne statistike pri-

mijenjena je univarijatna analiza varijanse (ANOVA) - da bi 
se utvrdilo postojanje statistički značajne razlike između gru-
pa, i Bonferonijev test - da bi se utvrdilo tačno između kojih 
grupa postoje statistički značajne razlike. Podaci su izračunati 
korišćenjem soft verskog paketa za obradu podataka SPSS 20.0. 
Nakon obrade podataka rezultati su prodiskutovani i izvedeni 
su zaključci.

Tabela 1. Kategorizacija BMI prema Harisonu (Kristiforović – 
Ilić, 2004)

Ocjena BMI kg / m2

BMI Kategorija
<16 Ozbiljna pothranjenost

16 - 16.9 Srednja pothranjenost
17 - 18.4 Umjerena pothranjenost

18.5 - 24.9 Normalan obim uhranjenosti
25 - 29.9 Prekomjerna težina
30 - 39.9 Gojaznost

>40 Patološka gojaznost

Rezultati

Vrijednosti deskriptivne statistike (Tabela 2) ukazuju na 
izrazitu homogenost tenisera u svim posmatranim mjerama 
kod svih analiziranih subuzorka formiranih unaprijed. Veći 

varijabilitet rezultata primjetan je samo kod mjere Godine, za 
ispitanike koji su se nalazili na prvih 10 vodećih mjesta u 1976. 
i 1986. godine što je posljedica velikog raspona rezultata ispi-
tanika u tim kalendarskim godinama.

Tabela 2. Deskriptivni statistici mjera za procjenu morfoloških karateristika cjeloku-
pnog uzorka

Mjera Grupa MIN MAX A. S. S. D. C. V. S. W.

Tjelesna visina (cm)

1973 173 193 180.90 5.76 3.18 0.42
1986 178 193 187.90 4.73 2.52 0.28
1996 175 196 186.70 6.78 3.63 0.48
2006 178 196 185.30 5.74 3.10 0.41
2016 175 196 186.50 6.88 3.70 0.71

Tjelesna masa (kg)

1973 68 84 75.20 5.83 7.75 0.23
1986 70 85 78.50 5.23 6.66 0.22
1996 73 89 82.00 5.19 6.33 0.75
2006 70 92 82.10 6.30 7.67 0.88
2016 73 91 83.10 6.28 7.56 0.55

(nastavak je na sledećoj strani)

 Vrijednosti stanja uhranjenosti (BMI) za sve tenisere u 
svim decenijskim periodima ukazuju na izbalansiran odnos iz-
među tjelesne mase i tjelesne visine (što je i karakteristično za 
sportiste), pa se može konstatovati prosječno normalno stanje 
uhranjenosti kod svih subuzorka ako se u obzir uzme Hariso-
nova klasifi kacija (Kristiforović-Ilić, 2004). Na osnovu Shapiro 
Wilk testa može se uočiti normalnost distribucije u skoro svim 
mjerama. Odstupanja od normalne distibucije uočene su samo 
u mjeri BMI kod subuzorka tenisera za period 2006. godine.

Na osnovu dobijenih podataka (Grafi kon 2) može se uo-
čiti da su najuspješniji teniseri, bili prosječno najviši 1986. 
godine (187.70 cm), a najniži 1976. godine (180.90 cm). Pri-
mjetan je izuzetan pomak u tjelesnoj visini tenisera u naj-
značenim periodima. Današnja prosječna visina tenisera na-
približnija je teniserima iz 1996. godine. Prosječno najveća 
tjelesna masa uočena je 2016. godine (83.10 kg), dok je naj-
manja prosječna tjelesna masa bila 1973. godine (75.20 kg).

Rezultati Bonferoni testa (Tabela 4) pokazuju da postoje 
statistički značajne razlike kada je u pitanju tjelesna masa 

između ispitanika iz 1973. i grupa iz 2016. godine (p=0.38).

(nastavak sa prethodne strane)

Mjera Grupa MIN MAX A. S. S. D. C. V. S. W.

BMI (kg/m2)

1973 21.33 24.49 22.96 1.06 4.62 0.43
1986 19.81 23.30 22.24 0.99 4.45 0.03
1996 22.01 24.84 23.53 0.90 3.82 0.92
2006 21.35 24.90 23.90 1.27 5.31 0.01*
2016 22.07 25.75 23.88 1.08 4.52 0.97

Godine

1973 21 39 28.40 5.44 19.15 0.64
1986 19 34 24.10 4.25 17.63 0.11
1996 22 29 25.20 2.39 9.48 0.14
2006 20 27 24.40 2.17 8.89 0.37
2016 26 35 30.30 2.79 9.21 0.71

Legenda: A.S. – aritmetička sredina; S.D. – standardna devijacija; MIN–minimalne vrijednosti 
rezultata mjerenja; MAX–maksimalne vrijednosti rezultata mjerenja; C.V.- koefi cijent varijacije; 
S.W. - Shapiro Wilk test

Grafi kon 2. Prosječne vrijednosti parametara kod analiziranih subuzoraka tenisera

 Teniseri različitih perioda se statistički značajno razliku-
ju (Tabela 3) u mjerama za procjenu mase tijela, Tjelesna masa 
(p=0.02), stanju uhranjenosti BMI (p=0.01) i godina starosti, Go-

dine (p=0.00). U mjeri za procjenu longitudinalnosti skeleta, Tje-
lesna visina, za razliku od ostalih nije uočena statistički značajna 
razlika zbog sličnog stanja longitudinalnosti skeleta (p=0.11).

Tabela 3. Razlike između ispitanika u mjerama za procjenu morfoloških 
karakteristika (ANOVA)

Mjera F P

Tjelesna visina (cm) 1.99 .110
Tjelesna masa (kg) 3.22 * .020

BMI (kg/m2) 4.33 * .010
Godine 5.67 * .000

Legenda: F - F test; p - nivo statističke značajnosti; * - statistički značajna razlika

R ezultati Bonferoni testa (Tabela 5) pokazuju da postoje 
statistički značajne razlike kada je u pitanju BMI između gru-

pe ispitanika iz 1986. i grupa iz 2006. godine (p=0.01) i 2016. 
godine (p=0.01).

Rezultati Bonferoni testa (Tabela 6) pokazuju da postoje 
statistički značajne razlike kada su u pitanju godine između 

grupe 1986. i grupe 2016. (p=0.01), pri čemu su ispitanici iz 
1986. godine prosječno bili mlađi za 6 godina.

Tabela 4. Razlike između ispitanika u različitim vremenskim periodima za 
tjelesnu masu (Bonferonijevo poređenje)

(I) grupa (J) grupa Razlika AS (I-J) p

grupa 1973

grupa 1986 - 3.300 1.000

grupa 1996 - 6.800 .117

grupa 2006 - 6.900 .106

grupa 2016 - 7.900 * .038

grupa 1986

grupa 1973 3.300 1.000
grupa 1996 - 3.500 1.000
grupa 2006 3 3.600 1.000
grupa 2016 - 4.600 .821

grupa 1996

grupa 1973 6.800 .117
grupa 1986 3.500 1.000
grupa 2006 - .100 1.000
grupa 2016 - 1.100 1.000

grupa 2006

grupa 1973 6.900 .106
grupa 1986 3.600 1.000
grupa 1996 .100 1.000
grupa 2016 - 1.000 1.000

grupa 2016

grupa 1973 7.900 * .038
grupa 1986 4.600 .821
grupa 1996 1.100 1.000
grupa 2006 1.000 1.000

Legenda: I grupa – podjela tenisera u različitim vremenskim periodima; J grupa - pod-
jela tenisera u različitim vremenskim periodima; Razlika AS - razlika u vrijednostima 
aritmetičkih sredina između dvije grupe: p - nivo statističke značajnosti Bonferonijevog 
poređenja; * - statistički značajna razlika

Tabela 5. Razlike između ispitanika u različitim vremenskim periodima za 
indeks tjelesne mase (Bonferonijevo poređenje)

(I) grupa (J) grupa Razlika AS (I-J) p

grupa 1973

grupa 1986 .715 1.000
grupa 1996 - .565 1.000
grupa 2006 - .937 .558
grupa 2016 - .920 .602

grupa 1986

grupa 1973 - .715 1.000
grupa 1996 - 1.280 .102
grupa 2006 - 1.652 * .012
grupa 2016 - 1.634 * .013

grupa 1996

grupa 1973 .564 1.000
grupa 1986 1.280 .102
grupa 2006 -.371 1.000
grupa 2016 -.354 1.000

grupa 2006

grupa 1973 .936 .558
grupa 1986 1.652 * .012
grupa 1996 .371 1.000
grupa 2016 .017 1.000

grupa 2016

grupa 1973 .919 .602
grupa 1986 1.634 * .013
grupa 1996 .354 1.000
grupa 2006 - .017 1.000

Razlike takođe postoje između ispitanika Grupe 2006. i 
Grupe 2016. (p=0.01), pri čemu su ispitanici iz 2006. godine 
bili prosječno mlađi od ispitanika iz 2016. godine i to za skoro 
6 godina (5.90 godina). 

U ostalim analiziranim mjerama statistički značajne razli-
ke između grupa nijesu bile primjetne zbog sličnih rezultata.

 
Diskusija

Primijenjeno istraživanje je imalo za cilj da utvrdi određe-
ne razlike u pogledu morfoloških karakteristika najuspješnijih 
tenisera (prvih 10 na ATP listi) u proteklih 40 godina što je 
podrazumijevalo ukupno 50 tenisera, ističući osnovne antro-
pometrijske karakteristike uz starosno doba i indeks tjelesne 
mase koji je izračunat na osnovu prikupljenih podataka visine 
i mase tijela. Razlike su uočene, a najviše se odnose na BMI i 
godine starosti tenisera. Nije bilo statistički značajnih razlika 
u mjeri za procjenu longitudinalnosti skeleta (Tjelesna visina) 
iako je ona bila dosta veća u odnosu na 1976. godinu kada su 
zabilježene najniže prosječne vrijednosti. Nakon 1980. godi-
ne, očito je došlo do akcentovanja selekcije tenisera u pravcu 
longitudinalnosti skeleta, čemu je mogla da doprinese i sama 
evolucija čovječanstva, gdje su i ljudi današnjice prosječno viši 
u odnosu na neke ranije periode (Rakić, 2009).

Posmatrajući tenis sa evolutivnog stanovništva može se 
uvidjeti da je za dostizanje i opstajanje među 10 najboljih na 
svijetu potrebno vrijeme, iskustvo igranja tenisa, jer se danas 
teniseri odlikuju prosječnom starošću od 30.3 ±2.79 godine, 
što je ubjedljivo najviše u odnosu na prethodne tenisere u pro-
teklih 40 godina. Najuspješniji teniseri su u toku 2016. godine 
imali najveći prosjek godina (30.30 godina), dok su najmlađi 
bili 1986. godine (24.10 godina). Ovdje se uočavaju i najveće 
razlike između subuzoraka. Ovo može biti posljedica adekvat-
nijih i bolje isplaniranih, stručno vođenih trenažnih sadržaja, 
iskustava trenera u radu sa profesionalnim igračima i adekvat-
nija rehabilitacija tenisera današnjice. Iako su turniri veoma 
naporni, veliki broj tenisera, koji su među deset najboljih na 

planeti, u prosjeku je stariji nego što je to bio slučaj sa ranijim 
periodima razvoja teniske igre. Kroz istoriju bilo je igrača koji 
su završavali rangirani među deset najboljih na svijetu sa sa-
mo jednim osvojenim Grand Slam turnirom u toku godine i to 
im je obezbijeđivalo dovoljan broj poena da se nađu na kraju 
godine među 10 najboljih, a bili su mlađi od 25 godina (npr. 
Lejton Hjuit, Majkl Čeng). Danas, sistem bodovanja turnira se 
promijenio i sada je takav da obavezuje tenisere da se pojav-
ljuju na svim većim turnirima tipa ATP 500 ili 250, turniri-
ma iz serije Mastera, Grand Slamovima, jer u protivnom gube 
poene koje su stekli u prethodnoj sezoni. Iz ovoga proizilazi 
da je sistem bodovanja možda uticao na ovakve promjene u 
godinama starosti u odnosu na prethodne etape. Ovakav način 
bodovanja primorava tenisere da rade kvalitetnije i biraju tur-
nire na kojima će nastupati. 

Sa obzirom da vrijednosti BMI proističu iz vrijednosti tje-
lesne mase i tjelesne visine, rezultati veće varijabilnosti rezul-
tata i odstupanja od normalne distribucije kod subuzorka iz 
2006. godine ukazuju na veće razlike u tjelesnoj građi tenisera 
te godine. Uočene niže vrijednosti BMI indeksa kod ranijih 
grupa tenisera iz 1986. godine u odnosu na 2006. i 2016. mogu 
biti posljedica drugačije morfološke građe tenisera. Tjelesna 
masa i tjelesna visina tenisera su bile nižih vrijednosti nego 
danas (1986. godine prosječna masa iznosila je 75.2 kg, deset 
godina kasnije 78.5 kg, 1996. i 2006. oko 82 kg i 82,1 kg). Da-
nas je prosječna tjelesna masa elitnih profesionalnih tenisera 
najviša u poslednjih 40 godina i iznosi 83.1 kg. Veća masa mo-
že da doprinese većoj silini udaraca, snazi koja je neophodna 
za moderan tenis. Može se konstatovati porast tjelesne mase 
tenisera, ali uz normalan, izbalansiran obim uhranjenosti 
(BMI). U zadnjih desetak godina, tjelesna masa tenisera se 
povećala (ali ostala u granicama normalnog obima uhranje-
nosti), što ide vjerovatno na račun povećanja mase mišića. 
Praktična vrijednost rada se ogleda u dobijenim podacima na 
uzorku vrhunskih tenisera (po 10 najboljih u periodu od 1976. 
do 2016. godine) u periodu od 40 godina. Postavlja se pitanje 

Tabela 6. Razlike između ispitanika u različitim vremenskim periodima varijabla 
godina (Bonferonijevo poređenje)

(I) grupa (J) grupa Razlika AS (I-J) p

grupa 1973

grupa 1986 4.300 .111

grupa 1996 3.200 .550

grupa 2006 4.000 .177

grupa 2016 - 1.900 1.000

grupa 1986

grupa 1973 - 4.300 .111
grupa 1996 - 1.100 1.000
grupa 2006 - .300 1.000
grupa 2016 - 6.200 * .004

grupa 1996

grupa 1973 - 3.200 .550
grupa 1986 1.100 1.000
grupa 2006 .800 1.000
grupa 2016 - 5.100 * .030

grupa 2006

grupa 1973 - 4.000 .177
grupa 1986 .300 1.000
grupa 1996 - .800 1.000
grupa 2016 - 5.900 * .007

grupa 2016

grupa 1973 1.900 1.000
grupa 1986 6.200 * .004
grupa 1996 5.100 * .030
grupa 2006 5.900 * .007

za dalja istraživanja koje je optimalno vrijeme za ulazak te-
niskih igrača među prvih 10 na svijetu i koliko je njegovo 
vrijeme zadržavanja među njima najduže moguće, pošto No-
vak Đoković iz dana u dan obara i postavlja nove rekorde, 
primoravajući ostale igrače da igraju na mnogo višem nivou. 
U ovom istraživanju uočene su statistički značajne razlike u 
mjerama Tjelesna masa (p=0.02), stanje uhranjenosti BMI; 
(p=0.01) i godina starosti Godine (p=0.00); Ispitanici grupe 
tenisera iz 1986. godine su imali prosječno niže i statistički 
značajnije vrijednosti BMI u odnosu na ispitanike iz Gru-
pe 2006 i Grupe 2016; Uočeno je da su ispitanici iz perioda 
1986. godine bili statistički značajno mlađi u odnosu na is-
pitanike iz 2016. godine. Tjelesna visina se dosta povećala 
u svim etapama u odnosu na prosječne vrijednosti iz 1976. 
godine, kada je bila najniža, što govori o pravcu selekcije te-
nisera na osnovu longitudinalnosti skeleta.

U budućim istraživanjima ovoga tipa potrebno je istražiti 
i dužinu teniskog staža, odnosno ulazak na ATP listu tenisera 
i dužinu igranja profesionalnog tenisa, jer bi ona mogla da 
utiče na godine igrača i njihovo iskustvo. Danas se igrači te-
nisa odlikuju najvišim prosjekom života. Današnji savremeni 
profesionalni sport je postao dosta surov i traži od tenisera 
maksimalna naprezanja i konstatno takmičenje iz nedjelje u 
nedjelju, što može dovesti do većih broja povreda, kao po-
sljedica neadekvatnog odmora (Lyons Al-Nakeeb, Hankey, & 
Nevill, 2013). Međutim, trenažna opterećenja, dijagnostika i 
kontrola treniranosti očito prevazilaze ove prepreke i omo-
gućavaju duže bavljenje ovim sportom na veoma visokom 
nivou.

Limitiranost istraživanja je nedovoljan broj morfoloških 
parametara među koje se mora uvrstiti transferzalna dimen-
zionalnost skeleta, volumen i masa tijela i veličine kožnih 
nabora. U budućim istraživanjima, rezultati navedenih pa-
rametara bi bili od velike koriste stručnjacima iz ove obla-
sti kako bi selekciju mogli još adekvatnije primijeniti što bi 
pomoglo da se dobiju još kvalitetniji igrači. Ali ipak to ne 
umanjuje značajnost ove studije, jer bi ovaj rad mogao dati 
prilog antropološkim disciplinama poput biološke antropo-
logije tenisa, sportskog treninga, a on bi se ogledao u analizi 
stanja pojedinih morfoloških karakteristika. Prije svega treba 
da pomogne stručnjacima iz oblasti tenisa da veću pažnju 
posvete selekcionisanju djece za ovaj sport na osnovu mor-
foloških karakteristika. Tu se prije svega misli na tjelesnu vi-
sinu, ako su u pitanju mlađi igrači. Takođe je interesantno 
dodati kako je primijećeno da igračko iskustvo igra veoma 
važnu ulogu u vrhunskom tenisu što je svakako podatak koji 
će teniskim stručnjacima biti od koristi.

